
««ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՈՒՄՆ ԱՊԱՀՈՎՈՂ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ նախագծի վերաբերյալ կատարված առաջարկությունների

	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2

	ՀՀ աշխատանքի և սոցիալական հարցերի նախարարություն

/20.04.2011թ. ԱԳԳ/ԳԳ-1/3251-11/
	«Դատական ակտերի հարկադիր կատարումն ապահովող ծառայության մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի վերաբերյալ առաջարկում ենք «Դատական ակտերի հարկադիր կատարումն ապահովող ծառայության մասին» Հայաստանի Հանրապետության օրենքի 32-րդ հոդվածը շարադրել նոր հետևյալ խմբագրությամբ`
«ՀՈԴՎԱԾ 32. ՀԱՐԿԱԴԻՐ ԿԱՏԱՐՈՂԻ ԱՐՁԱԿՈՒՐԴԸ
1.Հարկադիր կատարողին տրամադրվում է ամենամյա և նպատակային արձակուրդ: Հարկադիր կատարողին ամենամյա (այդ թվում` չօգտագործած ամենամյա արձակուրդի) և նպատակային արձակուրդի  տրամադրման հետ կապված հարաբերությունները կարգավորվում են ՀՀ աշխատանքային օրենսգրքով` բացառությամբ սույն հոդվածի 2-րդ մասի դեպքերի:

2.Ամենամյա արձակուրդից հետ կանչելը թույլատրվում է միայն բացառիկ դեպքերում` ծառայողական անհրաժեշտությունից ելնելով:

3.Հարկադիր կատարման ծառայության բարձրագույն խմբի պաշտոններ զբաղեցնող ծառայողներին արձակուրդ տրամադրում է Հայաuտանի Հանրապետության արդարադատության նախարարը, իuկ գլխավոր և առաջատար խմբի ծառայողներին` գլխավոր հարկադիր կատարողը:»:
	Չի ընդունվել.


	Խնդիրն այն է, որ Հայաստանի Հանրապետության աշխատանքային օրենսգիրքը հնարավորություն է նախատեսում առանձին բնագավառների կարգավորման առանձնահատկությունները կապված աշխատանքային հարաբերությունների հետ կարգավորել այլ օրենքներով: Մասնավորապես Հայաստանի Հանրապետության աշխատանքային օրենսգրքի 1-ին հոդվածի 2-րդ մասի համաձայն աշխատանքային հարաբերությունների առանձին բնագավառների կարգավորման առանձնահատկությունները կարող են սահմանվել օրենքով: Ուստի նկատի ունենալով վերոգրյալը և հաշվի առնելով  Դատական ակտերի հարկադիր կատարումն ապահովող ծառայության աշխատանքային հարաբերությունների առանձնահատկությունները` նպատակահարմար ենք համարում հարկադիր կատարողի արձակուրդի հետ կապված հարաբերությունները ևս առավել մանրամասն կարգավորել  «Դատական ակտերի հարկադիր կատարումն ապահովող ծառայության մասին» Հայաստանի Հանրապետության օրենքով:


	Հայաստանի Հանրապետության վարչապետի խորհրդական Գ. Մալխասյան
	Առաջարկվում է նախագծի 2-րդ հոդվածի 1-ին մասով փոփոխվող 32-րդ հոդվածի 1-ին մասում «ամենամյա արձակուրդ» բառերից առաջ լրացնել «կողմերի համաձայնությամբ» բառերը` նկատի ունենալով Հայաստանի Հանրապետության աշխատանքային օրենսգրքի 163-րդ հոդվածի պահանջները:
	Ընդունվել է:
	Նախագծի 2-րդ հոդվածի 1-ին մասով փոփոխվող 32-րդ հոդվածի 1-ին մասում «ամենամյա արձակուրդ» բառերից առաջ լրացվել է «կողմերի համաձայնությամբ» բառերը:











